ეკონომიკური განვითარებისა და ქონების მართვის სამსახური
2021 წელი
სოფლის მეურნეობის განყოფილება 
სასკოლო სადემონტსრაციო ნაკვეთების მოწყობა - პროექტის მიზანია სკოლის მოსწავლეებისათვის სასოფლო-სამეურნეო უნარ-ჩვევების გამომუსავება, რასაც შემდგომში საკუტარ მეურნეობებში გამოიყენებენ. პროექტი ხორციელდება მუნიციპალიტეტის 5 საჯარო სკოლაში (სოფელ ოზურგეთი, ლიხაური, შემოქმედი, დვაბზუ და ბახვი). სადემონსტრაცი-სასწავლო კულტურებად შერჩეული იქნა კომბოსტოსნაირები (კომბოსტო, ყვავი-ლოვანი კომბოსტო და ბროკოლი). მუნიციპალიტეტის მერიამ ხუთივე სკოლისათვის შეიძინა და საჩუქრად გადასცა საცდელ ნაკვეთზე სამუშაოდ საჭირო სასოფლო სამეურნეო ინვენტარი (ორ-ორი ცალი სარწყავი, ბარი, თოხი, ფოცხი). მიმდინარე წლის გაზაფხულზე განვითარებული უჩვეულო ცივი ამინდებიდან გამომდინარე იძულებული გავხდით ჩითილები გამოგვეყვანა ფერმერ ლეილა ბენიძის საკუთრებაში არსებულ სათბურში და სასკოლო ნაკვეთებზე დაირგო უკვე გამოყვანილი ნერგები. ხუთივე სკოლაში განყოფილების სპეციალისტების მიერ ჩატარდა მასტერ-კლასები, რომლებიც ითვალისწინებდა კვლების მომზადების სწავლებას  ჩითილების დასარგავად  და ბოსტნეული კულტურების დასათესად. ნარგაობის მიმდებარედ დაითესა ბოსტნეული კულთურები - თვის ბოლოკი, სტაფილო, ჭარხალი.  საცდელ ნაკვეთებზე არსებულ ნარგაობას და ნათესარს განყოფილების სპეციალისტების მიერ მიცემული  რეკომენდაციების შესაბამისად მოვლით სამუშაოებს უტარებდნენ  მოსწავლეები.  
ჩაის სანერგე მეურნეობის განვითარება - 2020 წელს დაიწყო მუნიციპალური პროექტი, რომელიც ითვალისწინებს უმაღკლესი ხარისხის ჩაის ნერგების გამოყვანას და დაინტერესებული პირებისათვის გადაცემას. 2021 წელს მოეწყო ჩაის სადედე პლანტაცია, რაც საშუალებას მოგვცემს ყოველწლიურად მოხდეს ახალი ნერგების გამოყვანა. განყოფილება მუშაობს 2022 წლიდან სანერგეში დამატებით დაფნის და კივის ნერგების გამოყვანის საკითხებზე;
სადემონსტრაციო ნაკვეთების მოწყობა - გრძელდება მუნიციპალური პროექტი, რომელიც ითვალისწინებს მემცენარეობის სხვადასხვა დარგში სადემონსტრაციო ნაკვეთეის მოწყობას. მიმდინარე წელს დაგეგმილია ციტრუსის, მარცვლეულის, თხილის სადემონსტრაციო ნაკვეთების მოწყობა და დაინტერესებული ფერმერებისათვის პრაქტიკული ღონისძიებების ჩატარება დადგენილი აგროტექნიკური და აგროქიმიური წესების გათვალისწინებით;
საერთაშორისო თანამშრომლობა - განყოფილების ბაზაზე საერთაშორისო მიგრაციის ორგანიზაციის (IOM) მოეწყობა საკონსულტაციო ოთახი მიგრანტებისათვის და სხვა დაინტერესებული პირებისათვის. ოთახში მოეწყობა საჭირო საოფისე ინვენტარი და ავეჯი;
საკონსულტაციო მომსახურება - სსიპ - “დევნილთა, ეკომიგრანტთა და საარსებო წყაროებით  უზრუნველყოფის სააგენტოს ინტეგრაცია-რეინტეგრაციის სამსახური“-ს მიერ გამოცხადდა კონკურსი ეკომიგრანტებისათვის, დევნილებისათვის და ემიგრანტებისათვის. განყოფილების წარმომადგენელი ახდენდა დაინტერესებული პირების კონსულტაციას და განაცხადების მიღებას.
დაინტერესებული მცირე და საშუალო მეურნეობები და საწარმოები იღებს კონსულტაციებს დონორი და სახელმწიფო პროგრამების შესახებ. წლის განმავლობაში საკონსულტაციო მომსახურება გაეწიათ 400-მდე დაინტერესებულ პირს.



ქონების მართვის განყოფილება
სულ ქონების განყოფილებაში, საანგარიშო პერიოდში, შემოვიდა 5361 წერილი, განცხადება და კორესპოდენცია. 
მათ შორის; საჯარო რეესტრის ეროვნული სააგენტოდან შემოვიდა 4744 წერილი, სახელმწიფო ქონების ეროვნული სააგენტოდან 180 წერილი, გუბერნატორის ადმინისტრაციიდან 152 წერილი, მოქალაქეებიდან 179 განცხადება, სხვა ორგანიზაციებიდან და უწყებებიდან კი 106 წერილი. 
შიდა მოძრაობით შემოვიდა 5013 წერილი, ასევე განყოფილების მიერ მომზადებულ მოხსენებით ბარათებზე გამოიცა 261 ბრძანება. პასუხი გაეცა და გარე სტრუქტურებში გადაიგზავნა 4748 წერილი. დარჩენილ 265 პასუხგაუცემელ წერილებზე მიმდინარეობს ადმინისტრაციული წარმოება. 
მუნიციპალიტეტის საკუთრებად დარეგსტრირების მიზნით საჯარო რეესტრის ეროვნული სააგენტოში გადაიგზავნა 128 ერთეული უძრავი ქონების სარეგისტრაციო მონაცემები (მერის მიერ გამოცემული ბრძანებები და საკადასტრო ნახაზები). მათ შორის სახელმწიფო ქონების ეროვნული სააგენტოდან მუნიციპალიტეტს გადმოეცა 100 ერთეული უძრავი ქონება, რომელიც დარეგისტრირდა მუნიციპალურ საკუთრებად.
ა(ა)იპ „ოზურგეთის მუნიციპალიტეტის მომსახურების ცენტრს“ შემდგომში მოვლა-პატრონობისა და ექსპლოატაციის მიზნით გადაეცა; 1) ნაგავმზიდი ISUZU NPR 75-K, 2) ექსკავატორი დამტვირთველი (მრავალფუნქციური ტრაქტორი), 3) 20 ერთეული სანაგვე ურნა, 4) 200 ერთეული სანაგვე ურნა. 
შპს „სატისს“ სარგებლობის ულებით გადაეცა 1) 20 კვმ. მიწის ნაკვეთი (26.05.39.313) 2) 2372 კვმ. მიწის ნაკვეთი (26.25.13.338), 3) 20 კვმ. მიწის ნაკვეთი (26.01.83.342). ასევე გადაეცა დაბა ლაითურში მდებარე 9 მიწისქვეშა კომუნიკაცია (ხაზობრივი ნაგეგბობა).
ა(ა)იპ კულტურისა და მოსწავლე ახალგაზრდობის ცენტრს, სარგებლობის უფლებით, გადაეცა არასასოფლო-სამეურნეო დანიშნულების 4140 კვმ. მიწის ნაკვეთი და მასზედ მიმაგრებული შენობა-ნაგებობა, სართული 1- ფართით 945 კვმ. სართული 2-ფართით 819 კვმ. (ს/კ 26.12.21.075).
ა(ა)იპ „ახალგაზრდა პედაგოგთა კავშირს“ სარგებლობაში გადაეცა, სასყიდლიანი უზურფრუქტის ფორმით, 10 წლის ვადით. ქ. ოზურგეთში მეცნიერების ქუჩა N 16-ში არსებული არასასოფლო-სამეურნეო დანიშნულების 2058 კვმ. მიწის ნაკვეთი და მასზედ მიმაგრებული შენობა-ნაგებობა, განაშენიანების ფართით 370,7 კვმ. (ს/კ 26.26.50.012).
ა(ა)იპ „ოზურგეთის მუნიციპალიტეტის ჯანდაცვის ცენტრს„ მუდმივ სარგებლობაში გადაეცა მეტალო-პლასტმასის ასაწყობი შენობა (კონსტრუქციის საერთო ფართით 23 კვმ.).
შ.პ.ს. „საქართველოს მყარი ნარჩენების მართვის კომპანია“-ს, 2021-2023 წლების განმავლობაში შავი ზღვის სანაპირო ზოლის ინფრასტრუქტურის მოწესრიგებისათვის და წარმოქმნილი ნარჩენების გატანა მის მართვაში არსებულ ობიექტებზე (ნარჩენების გადამტვირთ სადგურზე და არასახიფათო ნარჩენების ნაგავსაყრელებზე), ასევე მდინარეებზე: ნატანებზე, სეფაზე, სუფსასა და ურეკის არხზე დამონტაჟებული ნარჩენების დამჭერების მოვლა-პატრონობისათვის, გადაეცა პირდაპირი განკარგის წესით, სარგებლობაში, თხოვების ფორმით, უსასყიდლოდ, 2 (ორი) წლის ვადით, ოზურგეთის მუნიციპალიტეტის საკუთრებაში არსებული ავტოსატრანსპორტო საშუალებები: 1. რეგისტრაციის ნომერი AAA266C, თვითმცვლელი მისამბმელი, მარკა-OZYFESILYURT; 2. რეგისტრაციის ნომერი AV274V, სპეციალური მისაბმელი, მარკა - KAAZBOHRER; 3. რეგისტრაციის ნომერი AV273V, სპეციალური მისაბმელი, მარკა - KAAZBOHRER; 4. რეგისტრაციის ნომერი AAA265C, თვითმცვლელი მისამბმელი, მარკა-OZYFESILYURT; 5. რეგისტრაციის ნომერი GG156P, ბორბლიანი ტრაქტორი, მარკა - SAME; 6.რეგისტრაციის ნომერი AV044V, თვლიანი ტრაქტორი, მარკა - JOHN DEERE; 7. რეგისტრაციის ნომერი AV033V, თვლიანი ტრაქტორი, მარკა - JOHN DEERE; 8. რეგისტრაციის ნომერი AV268V, თვლიანი ტრაქტორი, მარკა - JOHN DEERE; 9. რეგისტრაციის ნომერი AV269V, თვლიანი ტრაქტორი, მარკა - JOHN DEERE.
ელექტრნული აუქციონის წესით გასხვისთა 8 ობიექტი, პრივატიზებიდან შემოსავალმა შეადგინა 192929 ლარი. იჯარით გაცემული მუნიციპალური უძრავი ქონებების შემოსავალმა შეადგინა 95162 ლარი. სახელმწიფო საკუთრებაში არსებული უძრავი ქონებების პრივატიზებიდან შემოსავალმა შეადგინა 60260 ლარი.


ტურიზმის განყოფილება
გურიის აგრო-ტურისტული ფესტივალი “ჩაის გზა“ - გაეროს განვითარების პროგრამის და ოზურგეთის მუნიციპალიტეტის მერიის ორგანიზებით ოზურგეთში, წვერმაღალას პარკში ჩატარდა აგრო-ტურისტული ფესტივალი “ჩაის გზა“. უკვე მეორედ ტარდება ოზყურგეთში მსგავსი ღონისძიება. ფესტივალის მიზანია - ადგილობრივი წარმოების და ტურისტული პოტენციალის პოპულარიზაცია. ფესტივალზე მონაწილეობა მიიღო სხვადასხვა რეგიონების ჩაის მწარმოებლებმა, მშრალი ხილის, ღვინის, ჩურჩხელის, ტაფლის მწარმოებლებმა. ტურისტულ სივრცეში წარმოდგენილი იყო გურიის ტურისტული შესაძლებლობების შესახებ ინფორმაცია, მოწყობილი იყო გომისმთის, ზღვისპირეთის, ფოლკლორის და ღვინის ტურის ამსახველი კუთხეები. ფესტივაკლზე მონაწილეობა მიიღო გაეროს განვიტარების პროგრამის ხელმძღვანელმა, იაპონიის სრულუფლებიანმა ელჩმა საქართველოში და საქართველოს მთავრობის და პარლამენტის წევრებმა.
ტურისტული ლოკაციების წარმომადგენლებთან შეხვედრები - სტაბილურად ეწყობა შეხვედრები ტურისტული ლოკაციების წარმომადგენლებთან, ხდება მათთან დაგეგმილი საქმიანობების შესახებ გეგმის მოზმადება. მუნიციპალური ტურისტული პროექტი “ჩაის გზა“ ძალიან პოპულარულია. წელს პროექტს ემატება ახალი მონაწილე ახალგაზრდა  ქალბატონი, ლანა ჟღენტის ჩაის მცირე საწარმო ახალი ტურისტული ლოკაციით ,,პლანტაცია“. მუნიციპალიტეტი და ტურიზმის განყოფილება ხელს უწყობს ახალი ტურისტული ლოკაციის შექმნაში. ,,პლანტაცია“ გაიხსნება ივლისის თვეში.
უკრაინელი ქალბატონი, ოზურგეთის დაძმობილებული გენიჩესკიდან, აქსანა ჩერნობრივცევა ოზურგეთის მუნიციპალიტეტის ხშირი სტუმარია უკრაინელ ტურისტებთან ერთად. ქ. ბათუმში დააფუძნა ტურისტული კომპანია ,,Albomi Travel Club” და  მიგვიწვია ოფისის გახსნაზე, სადაც ერთად  დავგეგმეთ ახალი მარშრუტები, მივაწოდეთ განახლებული ინფორმაცია მუნიციპალური ტურისტული პროექტების შესახებ და დავგეგმეთ შემდგომი თანამშრომლობა.
[bookmark: _GoBack]ოზურგეთს, „ERR News - ესტონეთის საზოგადოებრივი მაუწყებლის“ გადამღები ჯგუფი ეწვია. ჟურნალისტები,  პროდიუსერი ტიინა პარკის ხელმძღვანელობით, მზადდება 42 წუთიანი სიუჟეტი გურიის  ტურისტული ადგილების შესახებ. რეპორტაჟი - ოზურგეთის მუნიციპალიტეტის ტურისტული ადგილები, მათი დამახასიათებელი წეს-ჩვეულებები, კულტურა და ტრადიციები „ERR News - ესტონეთის საზოგადოებრივი მაუწყებლის“  ინგლისურენოვან ახალი ამბების პორტალის საშუალებით გაშუქდება.
საინფორმაციო შეხვედრები: ტურიზმის განყოფილების ინიციატივითა და ორგანიზატორობით საოჯახო სასტუმრო-მეურნეობა ,,კომლში” გაიმართა გაცნობითი შეხვედრა ოზურგეთის მუნიციპალიტეტში არსებული ტურისტული ობიექტებისა  და ტურისტული სერვისების მიმწოდებლებსა და სახელმწიფო რწმუნებულს შორის. 
ვისოლ ჯგუფს მივაწოდეთ ინფორმაცია ოზურგეთის მუნიციპალიტეტში არსებული ახალი ტურისტული ლოკაციების შესახებ. ჯგუფმა შეარჩია “ჩაის გზა“ მონაწილე ლანა ჟღენტი. ტურიზმის განყოფილებამ ორგანიზება და დახმარება გაუწია, ვისოლ ჯგუფის მიერ მოწვეული, მარკეტოლოგების ტურისტულ ლოკაციაზე მუშაობას.
შეკვეთილში, მუსიკოსთა პარკის ადმინისტრაციასთან თანამშრომლობით, ახალმოწყობილ სოციალურ სივრცეში ყოველყვირეულად აგვისტო-სექტემბრის თვეებში ტარდებოდა ფერმერთა დღეები, სადაც ოზურგეთიდან 12-მდე მეწარმე ახდენდა საკუთარი პროდუქციის გამოფენა-გაყიდვას. სოციალურ სივრცეში მოსულ სტუმარს საშუალება ჰქონდა გაცნობიდა წარმოებას, დაეგემოვნებინა და ეყიდა პროდუქცია: თაფლი, ჩურჩხელა, ჩაი, ღვინო, მშრალი ხილი.

ასევე სამსახურის მიერ:
· იაპონიის საელჩოს მიერ დაფინანსებული პროექტი - მუნიციპალიტეტმა მოამზადა განაცხადი, რომელიც ითვალისწინებს სოფ. ნაგომარში ხანძრის შედეგად განადგურებული ადმინისტრაციული შენობის რეაბილიტაციას საელჩოს ფინანსური თანამონაწილეობით. განაცხადი იქნა მოწონებული საელჩოს მიერ და მუნიციპალიტეტმა მიიღო 91632 აშშ დოლარი გრანტი;
· ოზურგეთის მუნიციპალიტეტის მიერ მომზადდა საგრანტო განაცხადი მიგრაციის საერთაშორისო ორგანიზაციის (IOM) საგრანტო პროგრამაში მონაწილეობის მისაღებად. შედეგად მუნიციპალიტეტი შეირჩა ერთ-ერთ სამიზნე მუნიციპალიტეტად და სექტემბრის თვეში გამოცხადდა კონკურსი დაბრუნებული მიგრანტებისათვის. დღეისათვის 7 ბიზნესიდეა გადის განხილვების მეორე ეტაპს.
· საინვესტიციო ფორუმი ოზურგეთში - გაეროს განვითარების პროგრამის ორგანიზებით მაისის თვეში ჩატარდა გურიის საინვესტიციო ფორუმი. ღონისძიებაზე მონაწილეობა მიიღოს დონორი და სახელმწიფო ორგანიზაციების წარმომადგენლებმა. სამსახურის უფროსმა მოახდინა ოზურგეთის საინვესტიციო შესაძლებლობების შესახებ პრეზენტაცია, სადაც ისაუბრა ოზურგეთის სასოფლო-სამეურნეო, ტურისტული და მრეწველობის მიმართულებით არსებულ რესურსებზე, ოზურგეთის ძლიერ მხარეებზე ინვესტიციების განხორციელებისათვის.
· საპილოტე რეგიონების ინტეგრირებული განვითარების პროგრამის (სრიგპ) ფარგლებში მომზადდა განაცხადი “სოფ. შრომაში საბავშვო ბაღის მშენებლობა“. პროექტი დამტკიცდა საკოორდინაციო საბჭოს სხომაზე; ამავე პროგრამის ფარგლებში მომზადდა საპროექტო განაცხადი - “ქ. ოზურგეთის რკინიგზის მიმდებარე ტერიტორიის მოწყობა“, რომელიც მიღებულ იქნა საკრებულოს მიერ;
